
•	 Magbahagi ng isang nakakatawang pangyayari nang nakagawa ka 
ng isang pagkakamali. Ano ang natatandaan mo rito?

•	 Ano ang isang nakakatawang karanasan na nagkaroon ka nang 
naituwid mo ang isang pagkakamali o nagawan mo ito ng paraan 
upang maayos?

•	 Ano ang pagkakaintindi mo sa kapatawaran ng kasalanan bago 
mo pa nakilala si Kristo bilang iyong Panginoon at Tagapagligtas?

CONNECT

notes

prayer
•	 Manalangin na baguhin ng Diyos ang inyong mga pag-iisip at puso 
at tulungan kayong manalig sa Kanyang ginawa at hindi sa inyong 
magagawa.

•	 Hilingin sa Diyos na tuluyang maging bukas ang inyong pang-unawa 
tungkol sa kapangyarihan ng krus at kung papaano kayo makakalakad 	
sa biyaya ng ebanghelyo.

•	 Ipagdasal ang mga taong nangangailangang makaalpas sa pamumuhay 
na batay sa kanilang kakayahan, na nawa’y mahanap at matagpuan nila 
ang biyaya ng Diyos at ang ebanghelyo na nakakapagpabago 	
ng buhay.

so WHAT
•	 Bakit hindi magiging sapat kailanman ang mga kakayahan natin 
upang gawin tayong matuwid sa ating mga pagkakasala?

•	 Bakit sapat na ang dugo ni Kristo upang iligtas tayo sa kasalanan 	
at anu-anong mga pinto ang nabuksan ni Jesus para sa mga 	
nagtitiwala at naniniwala sa ginawa Niya sa krus (Hebreo 10:14-24)?

•	 Papaano makakatanggap ng pagmamatuwid galing sa Diyos ang 
isang makasalanan?

now WHAT
•	 Sa anong paraan mo nahuhuli ang iyong sarili na sinusibukang 
likumin ang pabor, awa, o pagmamahal ng Diyos? Ano ang dapat 
magbago upang malaya mong matamasa ang libreng regalo ng Diyos 
na kaligtasan?

•	 Sa aling mga bahagi ng buhay o mga nagawa mo noon ang 
sinusumbatan ka pa rin hanggang ngayon? Papaano ka matutulungan 
ng katotohanan tungkol sa dugo ng Diyos na malampasan ito?

•	 Kanino mo maibabahagi ang Magandang Balita ng pagmamatuwid 
ngayong lingo?

Ang Ebanghelyo sa Nakaraan

23Sapagkat ang lahat ay nagkasala at hindi naging 
karapat-dapat sa paningin ng Diyos. 24Ngunit dahil sa 
biyaya ng Diyos sa atin, itinuturing niya tayong matuwid 
sa pamamagitan ni Kristo Jesus na siyang tumubos sa 
atin. Ito’y regalo ng Diyos. Roma 3:23,24

Hindi sa pamamagitan ng gawa
8Dahil sa biyaya ng Diyos, naligtas kayo nang sumampalataya kayo 
kay Kristo. Kaloob ito ng Diyos, at hindi galling sa inyo. 9Hindi ito 
nakasalalay sa mabubuti ninyong gawa, para walang maipagmalaki 
ang sinuman. Efeso 2:8,9

Hindi tayo naitutuwid ng ating mabubuting gawa, o sa pagsunod 
sa kautusan, atbp. Sinasabi sa Roma 3:20 na ang pagsunod natin sa 
hinaharap ay hindi makakabura ng mga nakaraan nating kasalanan 
at walang ni isa mang makakasunod ng ganap. Ang kautusan ang 
siyang nagmumulat sa atin tungkol sa ating kasalanan at ang mga 
naidudulot nito, ngunit hindi nito natatanggal ang sumbat ng 
kasalanan. Sino lamang ang tanging nakakatanggal ng sumbat? 

WHAT
Ang ganap na ginawa ni Jesus sa krus ay nagbigay-daan para sa 
mga makasalanan na nagtitiwala sa Kanya upang maging matuwid 
sa pananaw ng Pinakamataas na Hukom, na malaya sa sumbat ng 
kasalanan at kaparusahan (1 Corinto 1:30; Roma 3:24). Tinatawag itong 
pagmamatuwid. Papaano nangyayari ang pagmamatuwid?

word

Sa pamamagitan ng Dugo ni Kristo
18Alam naman ninyo kung ano ang ipinangtubos sa inyo mula sa 
walang kabuluhang pamumuhay na minana n’yo sa mga ninuno 
n’yo. Ang ipinangtubos sa inyo’y hindi ang mga bagay na nawawala 
katulad ng ginto o pilak, 19kundi ang mahalagang dugo ni Kristo. 
Katulad siya ng isang tupa na walang dungis o kapintasan na 
inihandog sa Diyos. 1 Peter 1:18,19

Ang tanging basehan ng Diyos upang hatulan ang isang 
nagkasala na “walang kasalanan,” ay kung mailipat ang bintang 
sa iba pa. Inako ni Kristo ang ating kalagayan, ang ating 
bintang, at tayo naman ay ang Kanyang pagiging matuwid 
(Roma 3:24; 5:9; 2 Corinto 5:21)! Papaanong sapat na ang 
ginawa ni Kristo sa krus upang tayo ay iligtas (1 Pedro 3:18)?

	

 
Sa pamamagitan ng biyaya sa paraan ng pananampalataya
Dahil sa biyaya ng Diyos, naligtas kayo nang sumampalataya kayo 
kay Kristo. Kaloob ito ng Diyos, at hindi galing sa inyo. Efeso 2:8

Nakatatanggap tayo ng pagmamatuwid sa pamamagitan ng biyaya, 
at iyan ay hindi dahil sa kung ano man ang ating magagawa o 
malilikom kundi dahil ito ay regalo ng Diyos sa atin. At mararanasan 
lamang natin ito kapang inilagay natin ang ating pagtitiwala sa 
kumpleto at ganap na ginawa ni Kristo (Roma 3:28; 4:5; 5:1). 
Papaano nakakatulong ang katotohanang ito sa pagbabago ng 
makamundong pag-iisip na nakasalalay lamang sa laman?

